
ᑭᐅᒍᑕᐅᑦᓱᓂ ᐅᖃᕈᑎᒃ – ᐊᕐᕕᓄᑦ ᑲᓇᑕᒥ– ᐊᑯᑭᑦᑐᐃᓗ 

ᓯᕿᓂᕙᓯᐊᓂ 

ᐊᑐᕐᑕᐅᓗᑭᑦᑐᖅ ᐊᑎᖓ:  ᐊᕐᕖᑦ ᑲᓇᑕᒥᐅᔦᑦ ᐊᑯᑭᑦᑐᐃᓗ ᓯᕿᓂᕙᓯᖓᓂᒥᐅᔦᑦ 

 

ᖃᓄᐃᓕᖓᓕᕐᓂᖏᓐᓂᒃ ᖃᐅᔨᒐᓱᐊᕈᑎᕕᓃᑦ ᐊᑦᑕᓇᕐᑐᒦᑐᐃᓐᓇᕆᐊᓕᓐᓂᒃ ᐆᒪᔪᓂᒃ ᑲᓇᑕᒥ 

ᑲᑎᒪᔨᓄᑦ: ᐃᓱᒫᓗᓐᓇᓯᑐᐃᓐᓇᕆᐊᓖᑦ 

 

ᐊᕙᑎᓕᕆᓂᐅᑉ ᑐᕐᕐᑲᑕᕐᕕᖓ ᖃᓄᖅ ᑭᐅᒍᒫᕐᓂᐊᒪᖔᑦ ᖃᐅᔨᒐᓱᐊᕈᑎᕕᓂᕐᓂᒃ:  ᐃᒪᕐᐱᓕᕆᔨᒃᑯᑦ 

ᑐᕐᕐᑲᑕᕐᕕᖓ ᑐᑭᓯᓴᕐᕕᖃᓛᕐᑐᑦ ᑯᐯᒃᑯᑦ, Newfoundland ᓛᐸᑐᐊᓗ, ᓄᓇᕘᑦᓗ ᑲᕙᒪᖏᓐᓂᒃ, 

ᓄᓇᕗᑦ ᐆᒪᔪᓕᕆᔨᒃᑯᖏᓐᓂᒃ ᓄᓇᕕᐅᓪᓗ ᑕᕆᐅᕐᒥᐅᑕᓕᕆᔨᒃᑯᖏᓐᓂᒃ, ᓄᓇᖃᕐᖄᓯᒪᔪᓂᒃ, 

ᐊᑦᑐᑕᐅᓂᕐᐸᐅᒐᔭᕐᑐᓂᒃ ᐃᓄᑐᐃᓐᓇᓂᓪᓗ ᑕᒪᒃᑯᐊ ᐊᕐᕖᑦ ᑲᓇᑕᒥᐅᔦᑦ ᐃᓕᔭᐅᔪᑦᓴᐅᒪᖔᑕ 

ᖏᒻᒪᖔᑕᓗᓐᓃᑦ ᐆᒪᔪᐃᑦ ᐊᑦᑕᓇᕐᑐᒦᑐᐃᓐᓇᕆᐊᖃᓕᕐᑐᑦ ᐊᓪᓚᑕᐅᒪᕕᖓᓄᑦ (ᓇᓗᓀᒃᑯᑕᖓ 1)  

ᐆᒪᔪᐃᑦ ᐊᑦᑕᓇᕐᑐᒨᑐᐃᓐᓇᕆᐊᓖᑦ ᐱᖁᔭᖓᑕ ᐊᑖᒍᑦ ᐃᓱᒫᓗᓐᓇᓯᑐᐃᓐᓇᕆᐊᖃᕐᓂᕋᕐᑕᐅᓱᑎᒃ.  

ᐊᕙᑎᓕᕆᓂᐅᑉ ᑐᕐᕐᑲᑕᕐᕕᖓ ᑲᓇᑕᒥ ᐆᒪᔪᓂᒃ ᐊᑦᑕᓇᕐᑐᒦᑐᐃᓐᓇᕆᐊᓕᓐᓂᒃ ᑲᑎᒪᔨᐅᕕᓖᑦ 

ᕿᒥᕐᕈᕈᑎᕕᓂᖏᓐᓂᒃ ᐊᕐᕖᑦ ᒥᑦᓵᓄᑦ ᑕᒫᓂ ᑲᓇᑕᒥ ᐊᑯᑭᑦᑐᓂᓪᓗ ᐊᐅᓪᓚᑎᑦᓯᓛᕐᑐᖅ ᑲᑎᒪᔩᑦ 

ᑲᕙᓇᖓᓄᑦ ᑐᑭᓯᓴᕐᓂᖅ ᐃᓱᓕᑐᐊᕐᐸᑦ. 

 

ᑖᒃᑯᐊ ᐆᒪᔪᓂᒃ ᐊᑦᑕᓇᕐᑐᒦᑐᐃᓐᓇᕆᐊᓕᓐᓂᒃ ᑲᓇᑕᒥ ᑲᑎᒪᔨᐅᕕᓖᑦ ᐊᕐᕖᑦ ᒥᑦᓵᓄᑦ 

ᕿᒥᕐᕈᕇᕐᓯᒪᓕᕐᐸᑕ, ᓱᓕ ᐱᔭᑦᓴᖃᒃᑲᓂᕋᔭᕐᑐᖅ ᓇᓗᓀᒃᑯᑕᓕᒻᒧᑦ 1-ᒥᒃ ᐃᓚᒋᓕᐅᑎᔭᐅᖕᖏᓂᖏᓐᓂ 

ᐆᒪᔪᐃᑦ ᐊᑦᑕᓇᕐᑐᒦᑐᐃᓐᓇᕆᐊᖃᓕᕐᑐᑦ ᐱᖁᔭᖓᑕ ᐃᓗᐊᓄᑦ.  ᑕᒪᓐᓇ ᑐᑭᓯᔭᐅᒋᐊᓪᓚᕈᒪᒍᓂ 

ᑕᑯᒐᓱᐊᕐᑕᐅᒍᓐᓇᑐᖅ ᐅᕙᓂ The Species Listing Process Under SARA (English only).   

 

ᐱᑦᔪᑕᐅᔪᑦ ᓄᐃᑕᐅᓯᒪᔪᑦ ᑲᓇᑕᒥ ᐆᒪᔪᐃᑦ ᐊᑦᑕᓇᕐᑐᒦᑐᐃᓐᓇᕆᐊᖃᓕᕐᑐᑦ ᑲᑎᒪᔨᖏᓐᓄᑦ:  

ᐊᕐᕖᑦ ᓄᖑᑕᐅᑲᓴᑦᓯᒪᔪᑦ ᐊᕐᕕᓂᐊᕐᐸᑎᓪᓗᒋᑦ ᓂᐅᕐᕈᑎᑦᓴᓂᒃ ᐊᕐᕌᒍᖏᑦ 1500 ᐱᒋᐊᕐᕕᒋᑦᓱᒍ 

ᑲᔪᓯᑦᓱᑎᒃ 1910 ᑎᑭᕋᑕᕐᓱᒍ.  1900 ᐱᒋᐊᕐᕕᒋᑦᓱᒋᑦ ᐊᕐᕕᓂᐊᕐᑕᐅᓲᑦ ᑲᔪᓰᓐᓇᔭᖏᑦᑐᒥᒃ 

ᐊᕐᕙᒐᓱᐊᓲᓄᑦ ᐃᓄᓐᓄᑦ ᑲᓇᑕᒥ ᐊᑯᑭᑦᑐᓂᓪᓗ.  ᓂᐅᕐᕈᑎᑦᓴᓯᐅᕐᓂᖅ ᓄᕐᕐᑲᓯᒪᓕᕐᑎᓗᒍ, ᐊᕐᕖᑦ 

ᐅᓄᕐᓯᕙᓪᓕᐊᓯᒪᔪᕆᔭᐅᔪᑦ ᐊᕐᕌᒍᓂ ᐊᒥᓱᓂ ᐅᓄᕐᓯᕙᓪᓕᐊᖏᓐᓈᑐᕆᔭᐅᑦᓱᑎᓪᓗ.  ᑕᒪᓐᓇ 

ᐅᓄᕐᓯᕙᓪᓕᐊᕃᓂᖅ ᓇᓗᓀᕐᑕᐅᓯᒪᒋᐊᓪᓚᑐᖅ ᓄᓇᖃᕐᕐᑳᓯᒪᔪᑦ ᐱᐅᓯᑐᖃᕐᒥᒍᑦ ᖃᐅᔨᒪᐅᓯᖏᑎᒍᑦ 

ᐊᒻᒪᓗ ᓱᑯᐃᔦᔨᑎᒍᑦ.  ᐅᓪᓗᒥᐅᑎᓪᓗᒍ ᐅᓄᕐᓂᖏᑦ ᒥᑦᓴᐅᓵᕐᑕᐅᔪᑦ 6000 ᒍᒋᐊᖏᑦ.  

ᐅᓄᕐᓯᕙᓪᓕᐊᔫᒐᓗᐊᑦ ᐊᑦᑕᓀᑦᑐᒦᕋᑕᖕᖏᑐᑦ ᖃᓄᑎᒋᒃ ᐃᓅᓯᖃᕈᓯᖏᑦ ᐱᑦᔪᑎᒋᑦᓱᒋᑦ 

(ᐆᑦᑑᑎᒋᑦᓱᒍ ᐊᑯᓂᐊᓗᒃ ᐃᓅᓯᖃᓲᑦ, ᐱᕈᕐᐸᓕᐊᓂᖏᑦ ᓱᒃᑫᑐᐃᑦ).  ᐊᒻᒪᓗ ᓱᓕ ᖁᓚᕐᓇᒥᑦᓱᓂ 

ᐊᕐᕖᑦ ᖃᓄᐃᓕᖓᒐᔭᕐᒪᖔᑕ ᓇᔪᒐᖓ ᐊᓯᑦᔨᑲᓪᓚᑐᐊᓘᑉᐸᑦ ᓯᓚᐅᑉ ᐊᓯᑦᔨᕙᓪᓕᐊᓂᖓ 

ᐱᑦᔪᑕᐅᑎᓪᓗᒍ ᐊᒻᒪᓗ ᓇᔪᒐᖓ ᓂᒪᕐᕕᐅᕙᓪᓕᐊᑐᐃᓐᓇᐸᑦ ᐆᑦᑑᑎᒋᓗᒍ ᐅᒥᐊᕐᔪᐊᓄᑦ 

ᐅᕐᓱᐊᓗᑦᓯᐅᑐᓄᓪᓗ ᑕᑉᐹᓂᐊᓗᒋᐊᖅ.  ᑕᒪᓐᓇ ᓇᔪᒐᖏᑦᑕ ᐊᓯᑦᔨᓂᖓ ᐊᑑᑎᕙᓪᓕᐊᓯᒪᓕᕇᕐᑐᖅ 

ᐱᕙᓪᓕᐊᑐᐃᓐᓇᓚᖓᑦᓱᓂᓗ ᐊᕐᕌᒍᐃᑦ 100 ᐃᓗᐊᓂ.  ᑕᑯᓐᓇᓗᒍ ᖃᓄᖅ ᐃᓅᓯᖃᓲᒍᓂᖏᑦ, 

http://www.sararegistry.gc.ca/sar/listing/listing_e.cfm


ᐊᕐᕕᓯᐅᕐᓂᐅᑉ ᐃᑉᐱᒋᔭᐅᓂᖓ ᑲᔪᓯᒋᐊᖃᕐᐳᖅ ᐊᐅᓚᑕᐅᓗᓂᓗ ᐅᓄᓗᐊᕐᑐᑦ 

ᐊᕐᕕᑕᐅᖃᑦᑕᖁᓇᒋᑦ. 

 

ᓇᓂᐅᒻᒪᖔᑦ: ᐅᑭᐅᕐᑕᑑᑉ ᑕᕆᐅᖓᓂ 

 

ᑐᕐᕐᑲᑕᕐᕖᑦ ᑲᒪᔪᑦ: 

ᐃᒪᕐᐱᓕᕆᔨᒃᑯᑦ ᑐᕐᕐᑲᑕᕐᕕᖓ 

ᑐᕐᖃᑕᕐᕕᖓ ᑲᒪᒋᔭᖃᕐᓱᓂ ᑲᓇᑕᒥ ᒥᕐᖑᐃᓯᕐᕕᓕᕆᓂᕐᒥᒃ 

 

ᑲᕙᒪᖃᕐᕖᑦ ᐊᕕᑦᑐᓯᒪᓂᖏᑦ ᑐᑭᓯᓴᕐᕕᐅᒋᐊᖃᓛᕐᑐᑦ: 

ᑯᐯᒃ 

Newfoundland ᓛᐸᑐᐊᓗ 

ᓄᓇᕗᑦ 

 

 

ᑲᕙᒪᑐᖃᒃᑯᑦ ᒪᓕᒐᖁᑎᖏᑦ ᐊᑑᑎᔭᐅᔪᑦ: 

 

ᐱᑦᓯᐊᕋᓱᐊᕐᓂᒧᑦ ᐱᓂᐊᕐᓃᑦ ᑲᔪᓯᑎᑕᐅᕙᓪᓕᐊᔪᑦ: ᑐᑭᓯᒐᓱᐊᕐᓗᒋᑦ ᐊᕐᕖᑦ ᖃᓄᖅ ᐃᓅᓯᖃᕐᓂᖏᑦ 

ᓯᕕᑐᑎᒋᒻᒪᖔᑕ, ᐊᕐᕌᒍᑕᒫᑦ ᐊᑦᔨᖑᐊᑎᒍᑦ ᓇᓗᓀᕐᑕᐅᖃᑦᑕᓂᖏᑦ ᐊᕐᓀᑦ ᐱᐊᕃᓪᓗ 

ᑲᔪᓯᖃᑦᑕᑐᖅ ᓯᑯᓰᓚᐅᑉ ᑕᕆᐅᖓᓂ ᐱᐊᕋᓕᕆᕕᐅᓲᒥ.  ᐊᕐᕖᑦ ᓇᔪᒐᖏᑦ ᕿᒥᕐᕈᔭᐅᖃᑦᑕᓕᕐᑐᑦ 

ᓂᕿᑦᓴᓯᐅᕐᕕᖏᑦ ᑕᑯᓐᓇᕋᓱᐊᕐᓱᒋᑦ ᖁᒻᒧᑎᑕᐅᓯᒪᔪᑎᒍᑦ ᖃᐅᔨᒪᔭᐅᑎᒐᓱᐊᕈᓯᖏᓪᓗ.  ᓯᕗᓪᓕᖅ, 

ᓯᑯᒥ ᓇᔪᒐᖏᑦ, ᑕᕆᐅᑉ ᑕᐅᑦᑐᖓ, ᐃᕐᕐᑲᐅᑉ ᖃᓄᐃᓕᖓᓂᖓ ᓄᓇᐅᓪᓗ ᐊᕙᑖ 

ᐊᑐᕐᑕᐅᖃᑦᑕᑐᑦ ᑐᑭᓯᒐᓱᐊᕈᑎᐅᑦᓱᑎᒃ ᖃᓄᖅ ᐊᕐᕖᑦ ᓇᔪᒐᕐᒥᓂᒃ ᓂᕈᐊᓲᒍᒻᒪᖔᑕ.  ᐁᑉᐸᖓ, 

ᐊᕐᕕᓂᑦ ᐱᓯᒪᔪᑦ ᖃᐅᔨᓴᕈᑎᑦᓭᑦ ᓄᐊᑕᐅᖃᑦᑕᑐᑦ ᐊᑦᔨᒌᖕᖏᑐᓂ ᐊᕐᕌᒍᓂ ᓯᓚᐅᓪᓗ 

ᐊᓯᑦᔨᑕᕐᓂᖓᑕ ᐃᓗᐊᓂ ᓄᓇᕕᐅᑉ ᐃᒪᖏᓐᓂ ᐆᑦᑐᕋᐅᑎᒌᑦᑎᑕᐅᑦᓱᑎᒃ ᑭᖑᐃᓪᓗ 

ᖃᐅᔨᒪᔭᐅᑎᒐᓱᐊᕈᓯᖏᑦ ᓂᕿᑦᓴᓯᐅᕐᓂᕆᖃᑦᑕᑕᖏᑦ ᓯᓚᐅᑉ ᐊᓯᑦᔨᑕᕐᓂᖓ ᒪᓕᑦᓱᒍ 

ᐃᑉᐱᒋᒐᓱᐊᕐᓱᒋᑦ. 


